
art. 4 Annullaziuns da dretgs da fin ussa

Annullads vegnan:
1. artitgel 5 da la lescha federala dals 19 da zercladur 1953 pertutgant
ils subsidis a las scolas primaras publicas;

2. 1l conclus federal dals 23 da settember 1974 davart il sustegn a la Ligia
Romontscha / Lia Rumantscha e la «Pro Grigioni Italiano»;

3. la lescha federala dals 19 da december 1980 davart la contribuziun al
chantun Tessin per mantegnair e promover sia particularitad culturala
e linguistica.

art. 5 Referendum ed entrada en vigur

Questa lescha suttastat al referendum facultativ.
Il cussegl federal decida I'entrada en vigur.
(Entrada en vigur ils.. ).

Reglament per ils collavuraturs regiunals
da la Lia Rumantscha

Decidi da la LIA RUMANTSCHA a basa da I'instanza da la LR al
Cussegl federal dals 17-12-1980 e dal rapport respectiv
«La Svizra - 2> lungatgs?»

1. Instituziun e princip

1.1. Quest reglament regla il plazzament, ’activitad e las obligaziuns
dals collavuraturs regiunals da la LIA RUMANTSCHA e las
cumpetenzas e funcziuns da la LR e da sias uniuns affiliadas en
chaussa.

1.2. Ils 4 collavuraturs én impiegads da la LR ed engaschads min-
tgamai d’ina da las 4 uniuns regiunalas: Romania, Uniun dals
Grischs, Renania, Uniung rumantscha da Surmeir.

2. Statuts e surveglanza

2.1. LaLR sco emploiadra e patruna suprema deleghescha ed adosse-
scha a las uniuns las sequentas obligaziuns:

2.3.

24.

2.5.

LCuniun

a) fixescha e surdat las scharschas specificas en il rom da quest
regulativ

b) surpiglia la surveglianza e responsabladad per la realisaziun
da las incaricas

c) garantescha la collavuraziun e I'infurmaziun permanenta cun
la LR _

d) segira ina cooperaziun cun instituziuns, organisaziuns ed
uniuns centralas e represchentativas en la regiun

e) procura la finanziaziun da las acziuns instradadas dal collavu-
ratur (tenor agen preventiv,dumonda ala LR e. a. finanziaders,
vischnancas, organisaziuns regiunalas, chantun e. a.)

f) s’oblia per ina cooperaziun cun las ulteriuras uniuns affiliadas
da la LR en dumondas d’impurtanza surregiunala.

La suprastanza da la LIA RUMANTSCHA po - en cunvegnien-

tscha cun las uniuns regiunalas - surdar a singuls u a tut ils

collavuraturs incumbensas spezialas. Ella coordinescha la lavur

surregiunala e po organisar periodicamain scuntradas d’orienta-

ziun e planisaziun da la lavur.

Per regla occupa mintga uniun la plazza cun 1 collavuratur.

LCuniun regiunala po - cun consentiment da la suprastanza da

la LR - parter transitoriamain la plazza da collavuratur sin pliras

persunas cun incumbensas circumscrittas u incaricas per temp

limita.

Carnets da duairs supplementars a quest regulativ, stipulads da

las singulas uniuns, ston vegnir approvads da la suprastanza

da la LR.

Instanza da recurs e da surveglianza suprema é la LR.

. Publicaziun da las plazzas, elecziun e licenziada

3.1.

Bl

3
3.4.

La LIA RUMANTSCHA publitgescha las plazzas en inserats
equivalents per tut las uniuns.

Las annunzias én d’inoltrar a las suprastanzas regiunalas respec-
tivas.

La suprastanza regiunala fa la proposta per I’elecziun.

La suprastanza LR sa conferescha sche basegn cun 'uniun regiu-
nala e sancziunescha la proposta, faschond uschia I’elecziun defi-
nitiva a norma da 'urden chantunal.

3.5. La suprastanza da la LR po - sin proposta ed en cunvegnientscha
cun la suprastanza regiunala ed a norma dal dretg vertent -
disponer ina licenziada.

4. Salarisaziun e prestaziuns socialas

4.1. La salarisaziun sa drizza tenor ’'urden chantunal vertent, classas
da paja 17-20. Excepziuns da quella norma per qualificaziuns
ed incumbensas spezialas decida la suprastanza da la LR en cun-
vegnientscha cun l"uniun regiunala.

4.2. 1l secretariat da la LR procura la salarisaziun regulara dals colla-
vuraturs.

4.3. Per prestaziuns socialas, segiranzas, cassa da pensiun etc. vala
'urden chantunal.

5. Scharschas e duairs

Incumbensa principala dal collavuratur & d’activar collavuraturs sup-
plementars en lavur libra (benevolat).
5.1. Las lavurs principalas d’in collavuratur sa laschan divider sequen-
tamain:
1. Assimilaziun/integraziun dals immigrads d’auter linguatg

registrar 1ls moviments en la populaziun dal territori
garantir il contact cun ils immigrads

organisar curs en collavuraziun cun vischnancas, organisa-
ziuns, LR e. a.

preparar e sviluppar novas pussaivladads da I’assimilaziun,
concepts e programs per singulas gruppas e basegns spezials
evaluar meds d’instrucziun en collavuraziun cun scolasts e
la LIA RUMANTSCHA

collavurar per la preparaziun da novs meds per I'assimila-
ziun

2. Scolaziun da creschids

organisar e coordinar la scolaziun da creschids en las regiuns
en collavuraziun cun las diversas instituziuns activas da la
regiun en quella domena (uniuns da dunnas, societads affi-
liadas da la LR e.a.)

organisar curs specifics per diversas gruppas d’interess
(chanzlists, exponents d’uniuns e. a.)



3. Contacts, servetschs, animaziun
— animar la lavur da giuventetgna en collavuraziun cun las
instituziuns existentas (uniuns da giuventetgna e. a.)
— cussegliar co installar e manar bibliotecas localas
- promover la vendita da cudeschs, stampats e cassettas
— exequir e/u intermediar traducziuns per instanzas e privats
— intermediar il contact cun la centrala da la LR
— animar da rumantschar la fatscha da las vischnancas e sur-
veglianza en quel reguard
- infurmar represchentants dals meds da massa
4. Lavur surregiunala
— sa participar a discussiuns cun ils ulteriurs collavuraturs ed
ils responsabels da la LR per planisar acziuns che pertutgan
’entira Rumantschia
— realisar la lavur surregiunala tenor discussiuns ed incaricas
specificas
5. Scolaziun persunala
— sa participar a curs chantunals e svizzers per dumondas
d’animaziun e da scolaziun da creschids
6. Finanziaziun da las acziuns
— calcular 1ls custs per las acziuns previsas
— suttametter a 'uniun regiunala in plan da finanziaziun per
approvaziun e decisiun
- preparar dumondas documentadas ad instanzas ed organi-
saziuns per segirar la finanziaziun.

5.2. Las incaricas concretas vegnan circumscrittas periodicamain da
las uniuns regiunalas ed en rapports cun ils presidents regiunals
ed ils collavuraturs en la LIA RUMANTSCHA.

5.3. 1l collavuratur prepara annualmain in preventiv, in program ed
in rapport da lavur detaglia en scrit per mauns da 'uniun regiu-
nala e da la LIA RUMANTSCHA.

5.4. Per cuntanscher las sutregiuns realisescha il collavuratur ina rait
da collavuraturs occasiunals en sutregiuns da ses territori.

6. Infrastructura da lavur

6.1. Il collavuratur duess tschertgar pussaivladads d’esser regularmain
preschent en biros gia existents en regiuns e vischnancas (chanz-
lias, biros regiunals, biros da cura e traffic, scolas, ustarias e. a.).

6.2. Per in biro a chasa po il collavuratur retrair ina indemnisaziun
a norma da la pratica dal chantun. La LR metta a disposiziun ina
maschina da scriver e remunerescha las spesas per material da
biro e telefons.

6.3. Las spesas per viadis e custs ordaifer vegnan indemnisadas a
norma da 'urden chantunal.

6.4. Per stampats, publicaziun da rapports etc. po il collavuratur far
diever da las maschinas en la LR.

7. Introducziun dal collavuratur

7.1. La LR organisescha in curs introductiv cun persunas cumpetentas
per introducir ils collavuraturs en la lavur.
7.2. Scuntradas regularas e discussiuns cun las suprastanzas regiunalas

e la LIA RUMANTSCHA accumpognan la lavur dal colla-
vuratur.

8. Determinaziuns spezialas

8.1. 1l collavuratur sa participescha a las sedutas da 'uniun regiunala
cun vusch consultativa.

8.2. Il collavuratur na dastga betg surprender uffizis u scharschas da
'uniun regiunala sco p. ex. president, protocollist, cassier etc.

8.3. Il collavuratur & oblia d’avair domicil en I'intschess da ['uniun
regiunala.

8.4. Las vacanzas dal collavuratur sa drizzan tenor 'urden per impie-
gads chantunals.

8.5. Incaricas supplementaras cun engaschament considerabel, sco
president communal, deputa etc. dovran il consentiment da la
suprastanza regiunala.

9. Determinaziuns finalas

9.1. Las ordinaziuns chantunalas per singulas domenas da quest regla-
ment én da princip valaivlas, sch’il reglament na specifitgescha
betg auter.

9.2. Quest reglament entra en vigur cur che las decisiuns politicas e
da la LR per 'installaziun dals collavuraturs én prendidas.

9.3. 1l secretariat da la LR vegn incumbensa cun la realisaziun.

(Scrit en rumantsch grischun)

